
Missingersuutinut isumaqatigiissut 2024 

Ullormi taaneqartumi atuutilersumiit kommunimi qinikkat tamarmiusut Inuit Ataqatigiit, Demokraatit, Siumut, Naleraq aamma attaviitsoq 

Storm P. Ludvigsen 2024-mut missingersuutinut isumaqatigiissuteqarput. 

lsumaqatigiissummi partiit qinigaatitaqartut tamarmiusut isumaqatigiissutigaat Kommuneqarfik Sermersuumi nangittumik patajaatsumik, 

ineriartortitsiffiusumik piujuartumillu ingerlaqqittoqarnissaa. Ukiumi 2023-mi missingersuutit pillugit isumaqatigiinnermi kingullermi 

aalajangerneqarpoq ukiup ulapaarfiusup nutaanik atuarfiliorfiusup aamma meeqqeriviliorfiusup, inissianik nalinginnaasunik nutaanik 

amerlanerusunik qulakkeerinniffiusup il.il. kingornatigut ukioq taanna suliniutit aammalu ingerlatsineq naliliiffigineqassasut. 

Unammillernarsinnaasut sulilu pitsanngorsarneqarsinnaasut arlallit ukiup ingerlanerani paasineqarlutillu pitsanngorsaavigineqarput. Suli 

suliaqarfinnik pitsanngorsarneqarsinnaasunik peqarpoq. Suliffeqarfinni aaqqissuussaanerit unigatik ingerlaartuartuupput- tamannalu 

aamma Kommuneqarfik Sermersuumut atuuppoq. lneriartornerit ingerlasut ilinniarfiusinnaapput misilittagaqarfigineqalerlutillu. 

Ataatsimut isigalugu partiit isumaqatigiissuteqartut missingersuutissat pillugit suliassap qitiusup inissinnissaanut angusaqarluarusupput. 

Suliffeqarfiup aaqqissuussaanera innuttaasut qitiusumik sullinneqarnissaasa ingerlalluarnissaat tunngavigalugu aaqqissorneqartarpoq. 

llaqutariit tamarmik piaartumik piffissaagallartillugulu ikiorneqassapput, toqqissisimasumik qitornarisaq 

meeqqerivimmukaanneqarsinnaasariaqarpoq, kommunimilu sullissisarnerup sivisussusia misisso'rneqarluassaaq minnerunngitsumillu 

utoqqartatta ataqqinartumik utoqqalinissaat qulakkeerneqassalluni. Kommunimi innuttaasunut sullissinerit pingaarnerit 

qulakkeerneqarnissaat - sulinitsinnut pingaarnersaavoq. Kommunip kiffartuussineranut atatillugu sullissinernut ataasiakkaanut 

sullissisarnerup sivisussusia pillugu sullissinermut piumasaqaatit paasiniarneqassapput. lnnuttaasut piffissaagallartillugu pitsaasumillu 

sullinneqarnissaat qulakkeerneqassaaq. 

Kommunimi qinikkani illoqarfiit pingaarnersaat pillugu periusissiamik nutaamik pilersitsiniarluta siunissami illoqarfiit pingaarnersaannut 

ineriartortitsinissamut ilusiliinissamullu aqqutissiuussiniarluta angusaqarusussusilimmik tunngaveqarluta aalajangiisarpugut. llloqarfiit 

pingaarnersaanni ineriartorneq nuna tamakkerlugu siuariartornermik ineriartornermillu pilersitsivoq, taamaasilluni illoqarfiit kommunillu 

akornanni naligiissaarnerusumik tunngaviliisitsilluni. Taamaalilluta illoqarfiit pingaarnersaata ingerlalluarnissaa tamatta soqutigaarput, 

aamma Nunarput tamaat isigalugu. 

llloqarfiit pingaarnersaat pillugu periusissiassami innuttaasut illoqarfimmilu soqutigisaqaqatigiit Nunatsinni illoqarfiit pingaarnersaata Nuup 

ineriartortinneqarnissaanut sammivissamik aalajangeeqataatinnissaat siunertaraarput, ilaatigullu makkuninnga apeqquteqassalluta:  

• llloqarfimmik ineriartortitsineq qanoruna ittoq kissaatigigipput?

• Nunat illoqarfiup iluani qorsooqqissut sumiittut qulakkeernissaat ineriartortinnissaallu kissaatigaagut?

• lnuussutissarsiutinik ineriartortitsineq qanoruna ittoq kissaatigigipput?

• Takornariat qanoq ittut kissaatigaagut?

• Suut sanaartorneqassappat? 

2 



Missingersuutinut isumaqatigiissut 2024 

Suliniuteqarlutik qinnuteqartut tamanna aalajangiutissanngilaat. Taamaaliortoqassaarli isumaliutigilluakkamik illoqarfimmik 

pilersaarusiornikkut. Uagut - illit uagullu - siunissami illoqarfiit pingaarnersaat qanoq ittuussanersoq ataatsimoorluta aalajangissavarput. 

llloqarfiit pingaarnersaata ineriartortinneqarnera sullitatsinnut tunngasuussaaq- tassalu innuttaasunut. 

llloqarfiit pingaarnersaat pillugu periusissiamik suliaqarnermut atatillugu peqataatitsinermik sulineq 2024-p aallartinnerani 

aallartinneqassaaq, kikkullu tamarmik peqataanissaat kajumissaarutigaarput. llloqarfiit pingaarnersaat pillugu periusissiap imarisassaanik 

aalajangersaanissamut sulinermut atatillugu kommunip iluani aamma illoqarfiit sinnerinut periusissiortoqassaaq, taamaalilluni qitiusumik 

tunngaveqarluni kommunimi illoqarfinni tamani ineriartortitsisoqassalluni. 

Kommunimi pingaarnertut suliassanik ukkatarinninnerput suli aallutissavarput. Kommunemi innuttaasut pillugit piuvoq. Kommuneqarfik 

Sermersooq najugarissallugu inuuffigissallugulu pitsaasuussaaq, toqqissisimanartoq pissarsiaqarfiusorlu. Suliffeqarfitta atugassarititaat 

pitsaasut qulakkeerneqassapput, taamaalilluni atugarissaarneq akileraarutitigut isertitanit suliffeqarfinniillu qulakkeerneqassapput, 

taakkumi ilaqutariit ingerlalluarnissaannut tunngavissiisarput. 

Kommuneqarfik Sermersooq pitsaasumik innuttaasunik kiffartuussinissamik anguniagaqartuassaaq. Taamaattumik missingersuutit pillugit 

isumaqatigiissuteqartut, sullissisarnerup sivikillineqarnerata, kiffartuussinissamut piumasaqaatiliornerup il.il. saniatigut ammasarfiit 

sivitsorneqarnissaannut periarfissat misissorneqassapput, nittartagaq nutarterneqassaaq aamma saaffiginnittarfinni sulisut 

piginnaanngorsartuarneqassapput. Suliniutit nunaqarfinni illoqarfinnilumi malugineqarsinnaassapput. 

Kommuneqarfik Sermersooq sulisunut aamma atugarissaarfiulluni suliffeqarfiussaaq. Taamaattumik piffissat suliffiusut 

nikerarnerulersinneqarnissaat, nikerartumik sulinerunissaq, angerlarsimaffimmi sulinissamut periarfissat annertunerusut 

iluaqutaassanersut misissorneqassapput, minnerunngitsumillu kommunimit, sulisut aqqutigalugit, qanoq nunarsuarmi timimik 

aalatitsinerpaajunissaq anguneqarsinnaanersoq pillugu missorneqassallutik. 

Neqeroorutit pigisavut sullissinerillu tunniussavut tulluusimaarutigaavut, sulilu pitsanngorsagassaqarnerput inissaqartillugu. 

2024-mut partiit missingersuutinik isumaqatigiissuteqartut immikkut ukkatarisassanik isumaqatigiissuteqarput:  

Kinguaariit tulliusut - siunissagut 

Meeqqat inuusuttullu ikorfartugassat 

Ajoraluartumik meeqqat angerlarsimaffiup avataanut inissinneqartartut amerliartorneri takusinnaavagut - amerlasuutigut kingusinaartumik 

aatsaat inissinneqartartut. Tamanna killormut saatissavarput. Partiit missingersuutit pillugit isumaqatigiissuteqartut aaqqiissutissat 

"assigiiaaginnaat" ingerlaannartussatut isiginngilaat. Soorlu Naalakkersuisut 2023-mi ukiaanerani ataatsimiinnerminni aallarniutigalugu 

oqaatigisaattut, tassalu meeqqanut inissiisarfiit amerlanerusut aaqqiissutaanngitsut. lnnuttaasut amerlassusiannut naleqqiullugu meeqqat 

taama amerlatigisut inissinneqarsimaneri Nunarput tamakkerlugu ajornartorsiutaavoq. Kommunit Namminersorlutik Oqartussallu 

suleqatigalugit suliat ingerlaneri suliniutillu pitsaanerusumik ataqatigiissaartariaqarpavut. Missingersuutit pillugit isumaqatigiissuteqartut 

ukioq 2024 nutaamik ilaqutariinnut politikkiliornissamut atorneqassasoq isumaqatigiipput. Taamaasilluta meeqqanik, inuusuttunik 

ilaqutariinnillu ajornartorsiuteqartunik sullissinerup annertusinissaa siunertaralugu meeqqanut ilaqutariinnullu oqartussaaffeqarfimmik 

misissueqqissaarneq 2023-mi aallartissimasatta takunissaa qilanaaraarput.  

Misissuinerit takutippaat meeqqat angajoqqaarsianut inissinneqarsimasut ajornartorsiuteqanngitsumik inersimasunngornissamut 

pitsaanerusunik atugassaqartartut. Taamaattumik amerlanerusunik angajoqqaarsianik kajumissaarinissamut ataqatigiissaarineq 

suliarineqassaaq. Angajoqqaarsianik amerlanerusunik kajumissaarinissamut tunngatillugu paaqqutarinninnermi aningaasarsiat 

qaffanneqarsimaneri kajumissaarinermi ersarissarneqartassapput. 

lsumaginninnikkut suliniuteqarneq sul i assut pingaartinneqarpoq - annermik meeqqanut inuusuttunullu kiisalu utoqqarnut. 

Ulluunerani paaqqinniffiit 

Ulluunerani paaqqinnittarfinni meeqqat paarineqarnissaannut atatillugu utaqqisuni allattorsimaffinni utaqqisorpassuit pissutigalugit 

unammillernarsinnaasut pillugit ilaqutariippassuit eqqorneqartarput. Meeqqanik paarsisussaqannginneq taamalu erninermi 

sulinngiffeqareernerup kingorna suliartorsinnaannginneq angajoqqaanut ilungersunartuuvoq. Partiit missingersuutit pillugit 

isumaqatigiissuteqartut aalajangerpaat sulisunik ilinniarsimanngitsunik, ullut tamaasa kommunip suliffeqarfiutaani aalajaallutik 

sulisartunut, annertuumik piginnaanngorsaanerit ilinniaqqittarnerillu aallartinneqassasut. Piginnaanngorsarnikkut perorsaanermi 

annertunerusumik akisussaaffimmik kivitsisuuginnassanngilaq, aammali perorsaanikkut tunngatillugu suliffeqarfinni siunissami sulilernissaq 

periarfissaalissaaq. 

Matumani perorsaanikkut sulisugut inuunertik tamaat pikkorinnerulernissamut ikiorneqarnissaat, periarfissaqarnissaat 

tapersersorneqarnissaallu qulakkiissavarput. Taamaaliornikkut arnat angutillu inuusuttut perorsaanikkut tunngasunut sulilernissamut 

kajumissuseqalissapput. Tamatuma saniatigut siuliini oqaatigineqareersutut sanaartornissamut missingersuutitigut qaffasissumik 

a ngu ni agaqa rtu mi k a nnertusaa n issaq an i ngaasaqa rn ikkut peria rfissiissutigi neqassaaq.  

Meeqqat atuarfiat 

Missingersuutit pillugit isumaqatigiissuteqartut meeqqanut immikkut pisariaqartitsisunut klassit amerliartornerata unammillernartuunera 

takusinnaavaat. Partiit missingersuutit pillugit isumaqatigiissuteqartut isumaqarput suliassaqarfiit ingerlaavartumik nalilersorneqartassasut 

taassumalu saniatigut suliassaqarfiup misissoqqissaarneqarnissaa kissaatigalugu. llaatigut misissueqqissaarnermi apeqqutit tulliuttut 

akissutisineqassapput:  

• Meeqqat qanoq tunuliaqutaqarpat?

• Nappaatit suussusersineqarsimanerinut tunngatillugit agguataarnerit qanoq ippat?

• Atuartut suussusersisamik nappaatillit kommunimi qassiuppat? 

Misissuinermi immikkoortut ataasiakkaat taakkualu ineriartornerat takuneqarsinnaassapput. 

Tassunga ilanngullugu partiit isumaqatigiissuteqartut atuarumajunnaartarnermut tunngasut ukkatarineqarnissaat kissaatigaat, kommunimit 

meeqqat atuarusussuseqarnerulernissaat sulissutigineqartuassaaq. Taamatuttaaq atuartussaatitaanerup malinneqarnissaa Kommuneqarfik 

Sermersuumit qulakkeerneqartaannassaaq; aamma meeqqat inuusuttullu ulloq unnuarlu paaqqinnittarfimmut inissinneqaraluaraangata. 

lnuusuttut ersarissunik oqariartuuteqarput, uagut inersimasutut pimooruttariaqakkatsinnik. NAKUUSA-p kommunimi politikkerinut 

isumaqatigiissummik tunniussineranut atatillugu meeqqat inuusuttullu atisanik paarlaaqatigiiffinnik aaqqissuussinissamik kissaateqarnertik 

ersarissarpaat. Meeqqat inuusuttullu oqariartuutaannik tusarnaarnissamut kommunitut pisussaaffeqartariaqarpugut. Taamaattumik 

missingersuutit pillugit isumaqatigiissuteqartut meeqqanut ila'qutariinnullu ingerlatsiviup atuarfimmi imaluunniit sunngiffimmi klubbinut 

ilaatillugu ukiumoortumik atuartut ullumik atisanik paarlaaqatigiiffiusunik ingerlatsinissaanik qinnuigivaa. 

Partiit missingersuutit pillugit isumaqatigiissuteqartunit pingaartinneqarpoq sulisut ulluinnarni meeqqanik inuusuttunillu ingerlaavartumik 

piginnaanngorsarneqarnissaat pikkorinnerulernissamullu pikkorissartarnissaasa qulakkeerneqarnissaat. Sulisut siunissami kinguaariit 

tulliuttut ineriartortinnissaannut eqqortunik piginnaasaqassapput. Taamatuttaaq meeqqat atuarfiini suliffiit pitsaasuunissaat, ulluinnarni 

atuarfimmi illnniartitsisut pikkorissut attanneqarsinnaanissaat kommunimit pingaartinneqassapput.  

lnuiaqatigiinnut tunniussaqarsimasut 

Ataqqinnaateqarneq 

Partiit missingersuutinik isumaqatigiissuteqartut utoqqaat atugaat suli qitiutinneqarnissaat kissaatigaat. lnissiat utoqqarnut naleqqussakkat nutaanik 

inissialiornermi eqqarsaatigineqartuaannassapput. 

Ukiut arlallit matuma siorna angerlarsimaffinni paaqqutarinninnerulerneq kommunimit atuutilersinneqarpoq. Taamaattorli suli 

amerlanerusunik utoqqaat illuini inissanik pisariaqartitsivugut. Tamanna utoqqaat illui pillugit immikkoortumut pilersaarummi  

tape rserneqarporta aq. Utoqqa at a merli a rtorput il utiga I ugu I u pu igortu n ngorsi masut a me rlia rtorlutill u inu usussiartui nna ri uti k. 

Taamaattumik ukiuni tulliuttuni puigortunngortunut angerlarsimaffimmik sanasoqarnissaata pingaaruteqarnera partiit missingersuutinik 

isumaqatigiissuteqartut aalajangiusimavaat. Utoqqaalli sivisunerusumik angerlarsimaffimminni nammineersinnaasut qujanartumik 

amerligaluttuinnarput. Tamanna partiit missingersuutinik isumaqatigiissuteqartut pitsaasutut isigaat, kommunimilu innuttaasut 

angerlarsimaffimmi ikiortinik pisariaqartitaminnik pissarsisarnissaat qulakkeerniarlugu sulinertik ingerlatiinnarusullugu. Allaffeqarfik 

Nuummi puigortunngortunut angerlarsimaffimmik nutaamik utoqqarnullu sullissivik nutaaq pillugu pisariaqartitsinermik missingersuutinillu 

m isissu eqq aarnissam ik su lia kkerneqa rpoq.  

Utoqqaat ataqqinaateqarnerat qulakkeerniarlugu piginnaanngorsaqqiineq 

Partiit missingersuutinik isumaqatigiissuteqartut utoqqaat illuini sulisoqarnikkut unammilligassat ilungersunartutut isigaat. Allaffissornikkut 

sullissisut aqutsinermut ilinniakkanik tunngatillugu iliuuseqaqquneqarput, tassani utoqqaat illuini sulisut ilinniagaqarsinnaanissaannut 

periarfissinneqarlutillu sulisut akornanni suliffimmi avatangiisit pitsaasut qulakkeerneqassapput. Suliffeqarfinni aqutsisut aqutsinermik 

ilinniagaqarnissaannik sulineq 2023-mi aallartinneqarpoq. Taamatut suliaqarnerup 2024-mi nanginneqarnissaa kissaatigineqarpoq. 

Partiit missingersuutinik isumaqatigiissuteqartuttaaq sulisut utoqqarnik ulluinnarni sullissisut kiisalu isumaginnittoqarfimmi sullissisut 

ataavartumik piginnaanngorsarlutillu pikkorissartinneqartarnissaasa qulakkeerneqarnissaa pingaartippaat. Taamatuttaaq meeqqeriviit 

pillugit suliassaqarfimmi sulisunut amigaataasunut inissaqartitsisoqassaaq, taamatuttaarlu utoqqaat pillugit suliassaqarfimmi sulisunut 

amigaatigineqartunut inissaqartitsisoqassalluni. 

Allaffissornikkut sullissisut inuiaqatigiinni atukkat pitsaanerulersinnissaannut qinnuigineqarput, tassa utoqqaat illuini namminneq 

piumassutsiminnik suliaqartartunut ammaassinikkut, assersuutigalugu erinarsornermik peqatigiiffiit utoqqaat illuini sungiusarnissaannut 

aggersaanikkut kiisalu pulaartartut amerlineqarnerisigut.  

lnuiaqatigiinni ingerlatitsisut 

Kommune suliffeqarfimmik inuussutissarsiorfimmik ingerlatsisussaanngilaq. Kommunilli atugassarititanut najoqqutassat pitsaasuunissaat 

qulakkiissavaa, taamaalilluni kommunimi suliffeqarfiit siuariartornermik ineriartornermillu pilersitsisinnaassapput. Partiit missingersuutinik 

isumaqatigiissuteqartut qanoq namminersorlutik inuussutissarsiutilinnut pissutsinik pitsaasunik pilersitsinissaq pillugu kommune 

inuussutissarsiortunut qanimut oqaloqateqartassasoq pingaartippaat. Tassunga ilanngullugu ineriartorneq aallartereersoq 

kigaallisissanngilarput. Oqartussatut sulinitsinni pikkorittuussaagut sunniuteqarluartarlutalu.  

Allaffissornikkut sullissisut qinnuigineqarput inuussutissarsiortunik sullissinermut atatillugu oqartussatut suliaqartarnerit sullissinissamut 

piumasaqaatinut ilanngullugit kommunip kiffartuussinerini tamani pitsaassutsimut aamma sullissisarnerup sivisussusaanut atatillugu 

nassuiarneqartussat eqqarsaatigineqassasut. llaatigut nunaminertat pillugit qinnuteqarnermut, sulisussanik nunanit allaneersunik 

akuersinernut il.il. suliamik suliaqarnerup sivisussusaa pillugu. Pilersaarusiornerit siumullu ilisimaarinninnerit inuussutissarsiortunut 

pitsaasumik atugassaqartitsinissamik qulakkeerinnittuussapput. Kommunimut pilersaarutinut nutaamillu nunaminertanik 

atugassiisoqarneranut atatillugu ersarissuunissaq pingaartinneqassaaq, taamaalilluni kikkut tamarmi k assigiimmik 

qinnuteqarsinnaalissammata. Taassuma saniatigut kommunimut pilersaarusiornissamut piffissaq annertunerusoq atorneqartariaqarpoq, 

taamaalilluni pilersaarummik qinnuteqartut illoqarfiup sumut sammivilimmik ineriartortinneqarnissaanut aalajangiissanngimmata. 

llloqarfiup qanoq ineriartortinneqarnissaa illoqarfiit pingaarnersaannut periusissiamut pingaarutilittut ilaanissaa aamma 

naatsorsuutigineqarpoq.  

lnuussutissarsiornerit umiarsualivimmut tunngasut 

Nuuk Maritime Network, NMN, Nuummi 50-it angullugit imarsiorluni inuussutissarsiuteqartunut attuumassuteqartunut attaveqatigiit 

Nuummi umiarsualivik aqqutigalugu sullitanik amerlanernik pissarsiniarlutik sulissuteqarput. lmarsiornermut tunngasut, tassungalu 

attuumassuteqartut umiarsualivik aamma suliffinnut kiffartuussisut tassaapput Nuummi suliassaqarfiit namminersortut annerpaat. 

Suliaqarfik taanna suli umiarsuit amerlanerit kiffartuutilernissaannut sulilu kiffartuussinernik amerlanernik neqerooruteqartalernissamik 

anguniagaqarpoq. llaatigut Canadamiut kilisaataannik amerlanerusunik kiffartuussisutut umiarsualivinngornissaq. Partiit missingersuutinik 

isumaqatigiissuteqartut kissaatigaat kommune attaveqaqatigiinnikkut suleqatigiinnermut suli tapersersuissasoq, tassa allaffissornermi 

sulisunik atuinikkut akileraarutitigut amerlanerusunik isertitaqarfiusinnaasumik aamma illoqarfimmi suliffeqarfiit namminersortut 

kaaviiaartitaqarnerunerulernissaannik kinguneqarsinnaammat. 

Nuummi nunaminertanik amigaateqarnerup iliuuseqarfigineqartariaqarnera naluneqanngilaq. Ukiorpassuarni nunaminertanik 

umiarsualivimmut attuumassutilinnik soqutiginninnertik amerlasuut oqaatigisarpaat. Kommunip Qeqertat affai Sikukillu affai atorpaat. 

Allaffissornikkut sulisut qinnuigineqarput siunissami Qeqertani kommunip atuineranut atatillugu pilersaarusiornermut isumassarsinissaq 

siunertaralugu Nuuk Maritime Networkimik oqaloqatigineqassasoq.  

Suliassaqarfiup umiarsuarnik amerlanerisunik tikittoqartalernissaanut tunngatillugu orniginarnerulersitsiniarluni suliaqarneranut atatillugu 

allaffissornikkut sulisut qinnuigineqarput suleqatigiiffiusinnaasut pillugit attaveqatigiinnut attaveqassasoq. Tassunga ilanngullugu 

suliffeqarnermut suliassaqarfimmi imaluunniit inuussutissarsiornermut immikkoortoqarfimmi pikkorissartitsinernik suliniutinilluunniit 

piginnaasaqa rtitsilersa rtu nik aaqqissuussisoqarsinnaavoq, taamaasilluni illoqarfimmi unammillersinnaassuseqarnissaq 

nukittorsarneqassaaq. llloqarfiit pingaarnersaata ineriartortinneqarneranut aamma isertitassatut tunngaviit pingaarutillit ilaattut 

imarsiornermi suliassaqarfiup aamma illoqarfiit pingaarnersaannut periusissiamut pingaarutilittut ilaalernissaa naatsorsuutigineqarpoq. 

Piniarneq aalisarnerlu  

Aalisarnermut atatillugu suliassaqarfik aningaasaqarnikkut, inuussutissarsiornikkut, uumassusilerinermut avatangiisitigullu piujuartitsisumik 
tapertaasumik ingerlanneqassaaq, taamatullu sapinngisamik kommunimut naleqalersitsisumik siuarsaanermik ineriartortitsinermillu 
nassataqassalluni. I nuussutissarsiutit aalisarneq piniarnerlu ullumikkut siunissamilu inuiaqatigiinni isertitaqaataasut pingaarnersarissavaat. 
Taamaattumik inuussutissarsiuteqarfiit taakkua nukittorsarlugillu qajassuutissavagut. Partiit missingersuutinik isumaqatigiissuteqartut 
allaffissornermi sulisunut aalisarnermik piniarnermillu inuussutissarsiorneq tamakkiisoq pillugu nutaamik aalisarnermut piniarnermullu 
politikkiliornissamik sulinerup aallartisarnissaanik piumasaqarpoq - tassa aalisartunit ataasiakkaanit suliffissuarnut tunngasumik, 
tamatumani inuussutissarsiornermi kinguaariit nikinnerannik qulakkeerinneqataasussamik.  

Aalisarnermut piniarnermullu politikkimi kommunimi tamarmiusumi aalisarnermut tunngatlllugu, umiarsualivinnut, illuaqqanut, 
qalorsuarnut sannavinniit neqitsersuisarfinnut sanaartugassanut pilersaarutitigut atugassarititaasut sorliit pitsanngorsaavigineqassanersut 
nassuiaatigineqassapput. Politikkimi sinerissap qanittuani aalisarnermut immikkoortumut pilersaarut eqqarsaatigineqassaaq. 

Piniartutut aamma sinerissap qanittuani aalisarnermik inuussutissarsiorneq tapersersorniarlugu partiit missingersuutinik 
isumaqatigiissuteqartut kommunimi umiatsianut sannaviit amutsiviillu qanoq pitsanngorsarneqarsinnaasut pillugit allaffissornikkut 
nalilersuinissamut suliaqartussanik aningaasanik immikkoortitsissapput. Tassunga tunngatillugu qaarajuttumik qaliallit haalit 
aaqqiissutissatut periarfissaanerat misissorneqassasoq politikerinit siunnersuutigineqarpoq. 

lsumaqatigiissuteqartut piniartut atugaasa siuarsarneqarnissaat kissaatigaat, taamalu lttoqqortoormiini, Sermiligaami Kuummiinilu 
ammeriveqalernissaanut periarfissiinissaq pillugu aqqutissiuinissaq kissaatigaat.  

Pisariillisaanerit sullissinerillu oqinnerusut 

Partiit missingersuutinik isumaqatigiissuteqartunit kommunimi. sulinermi pisariaqanngitsumik pappialarsornerit, sulinermi ileqqut periutsillu 
pisariaqavinngitsut ingerlaavartumik suussusilerneqarlutillu annikillisarneqartassasut allaffeqarfimmi sulisunut piumasaqaatigaat. 
Siunertamut naapertuutinngitsumik pappialarsorpallaartumik suleriaatsit annikillisarneqassapput, imminerminilu anguniagaavoq  
allaffissornikkut ingerlatsinerit siunertamut naapertuutinngitsut imaluunniit pisariaqanngitsut allanngortinneqassasut, ajornanngippallu 
toqqaannartumik innuttaasunik sullissininngortinneqassasut. Pisortat IT-mut atortui ataatsimoorussat, kommuninit ataasiakkaanit 

Namminersorlutik Oqartussanillu atorneqartut, assigiinngitsutigut suliat nammineq sulisunit suliarineqartartut automatiserernissaannut 

periarfissaqarput. Partiit missingersuutinik isumaqatigiissuteqartut allaffeqarfimmi sulisunut piumasaqarput 

automatisererneqarsinnaasunik paasiniaaqqullugit, automatisererneqarsinnaasullu taamaaliorneqassasut, taamaalilluni kommunlmi 

sulisutigut aningaasaqarnikkullu atorsinnaasat pitsaanerusumik innuttaasunik kiffartuussinermut atorluarneqarsinnaanerulissammata.  

Partiit missingersuutinik isumaqatigiissuteqartut allaffeqarfimmi sulisunut ingerlatsivikkuutaartumik pilersaarusiornissamik kiisalu 

ajornannginnerulersitsinissaq pappialarsorpallaarunaarnissarlu anguniarlugit suliniummik aallartitsinissamik piumasaqaateqarput.  

Avatangiisivut 

Suliniutit tamarmik akuerisaareersut tamarmik tunngaviusumik allaffeqarfimmit naammassineqassapput. Tassa suliniutit minnerusut 
annerusullu. Tassani pineqarput aqqusinilerinerit, tamanut inissiat, kuuffissualerinerit kiisalu Aqqaluup Aneerasaartarfianik aamma Holmit 

llluannik iluarsartuussinerit. 2023-mut missingersuutinut atatillugu pilersaarutit pillugit misissueqqissaarnissamut tunngatillugu 

akuersissutaareersimasut 2024-mut missingersuutini pilersaarutit misissueqqissaarnissamut tunngassuteqartut ingerlaannassapput. 

Missingersuutit pillugit isumaqatigiissuteqartut misissueqqissaarnermut suliassat tamarmik 2024-mi maajip qaammataani politikkikkut 

sul ia rineqa rn issaan n ut piaree rsi massas ut kissaatigaat.  

Siunissami missingersuutit pillugit isumaqatigiissuteqartunit peqataatitsilluni, kikkut tamarmik pisariaqartitaannik naammassinnittunik, 

inissialiortarnissaq anguniarneqassaaq. Sanaartornermut aaqqiissutit ataatsimoornermik inuunerinnerulernissamillu siuarsaataasut 

ujartorneqassapput. lsumaqatigiissuteqartuttaaq allaanerusumik inissialioriaatsit ammaffigaat, tassunga ilanngullugit modulikkuutaartunik 

sanaartornerit, aatsaalli naleqqukkaangata. Kommuneqarfik Sermersuumi Kommunalbestyrelsip illoqarfiit nunaqarfiillu 

najugaqarfigissallugit lnuuffigissallugit tulluusimaarnartut takutissallugit kissaatigaat. Kommunalbestyrelsimit 70 mio. koruunit 

missarluinnaat ukiuni tulliuttuni qulingiluani Kommuneqarfik Sermersuumi nunaqarfinnik ineriartortitsinermi immikkoortumut 

pilersaarusiornissamut atorneqartussanik immikkoortitsisimanera iluaqutaassaaq. llloqarfiit eqqiluitsutut kusanartutullu isikkoqarnissaat 
pingaartinneqassaaq. Sanaartorfiunngitsunik aneersaartorfiusinnaasunik pilersitsinerniit, illoqarfiup kusassarneqarnissaannik 

pingaartitsinikkut, sanaartorfiit torersut, inissiaateqarfiit naammasseqqammersut sanaartornerup kingorna qanoq isikkoqarnissaannut 

kiisalu inissiaateqarfinni aqqusinernilu eqqakkat qanoq isumagineqarnissaannut. 

Partiit missingersuutinik isumaqatigiissuteqartut kommunimi attaveqaasersuutit pitsaanerulersinniarlugit isumaqatigiipput. Kommunimi 

tamarmi inuussutissarsiornermut atugarissaarnermullu attaveqaasersuutit ineriartortinneqarluarsimasut ingerlalluartullu assut  

pingaaruteqarput. Ukiup nutaap aallartinnerani angallanneq pillugu pilersaarusiortoqassaaq, tassanilu sullorsuarnut, aqqusinernut, 

cykelertunut pisuttunullu aningaasaliissutit siunissaq ungasinnerusoq eqqarsaatigalugu pilersaarutinut pingaartinneruneqassapput. 

Taamatuttaaq nunaqarfinni illoqarfinni sumiiffinnut tikikkuminassuseq pingaartinneqarpoq, taamaalilluni innuttaasut aalassarissutsikkut 

akornuteqartut angallattullu pitsaanerusumik atugassaqalersinneqassapput.  

Paamiuni anginngitsumik busseqartitsilernissamut periarfissat qulaajarneqassapput. Aaqqiissutaasinnaasutut periarfissat 

nalilersorneqassapput, tassunga ilanngullugu minibussimik pissarsisoqassanersoq pillugu qulaajaaneq, aaqqiissut Nuup Bussiinut 

ilaasinnaanersoq imaluu nniit utoqqaat pillugit suliassaqarfimmi bussit pioreersut siunertamut atorneqarsinnaanersut. Aaqqiissutissatut 

siunnersuutini periarfissanut tunngatillugu inatsisit aningaasaqarnermullu tunngasut qulaajarneqassapput.  

Naligiissitaanerup aqqani missingersuutinik isumaqatigiissuteqartut Nuup avataani illoqarfinni nunaqarfinnilu najugaqarnerup 

akikinnerulersinneqarnissaa aalajangerpaat. Kommunimi akigititat ilaat, soorlu anartarfilerinermut errorsisarnermullu akigititat, 

appartinneqarneratigut tamanna anguneqassaaq. Missingersuutinik isumaqatigiissuteqartut eqqagassalerinermut tunngatillugu innuttaasut 

inuussutissarsiuteqartullu aningaasartuutigisartagaat assigiinngippallaarnerat ilisimavaat akuersaarnagulu. Kommunimi tamarmi kikkut 

tamarmik naligiinnerulernissaat qularnanngitsumik kissaatigineqarpoq, taamaattumillu missingersuutinik isumaqatigiissuteqartut 

ingerlatsivimmut aaqqiissummik nassaartoqarnissaanik kissaateqarput, matumani aningaasaqarnikkut naligiinnerulernissaq kisimi pinnagu, 

aammali avatangiisit eqqarsaatigalugit. 

Akisussaaffeqarneruneq najukkamilu nammineq aalajangiisinnaaneruneq 

2023-mi kommunalbestyrelsimit aalajangerneqarpoq allaffissornikkut sulisut Nuup avataani illoqarfinni akisussaaffeqarnerulerneq 

namminerlu aalajangiisinnaaneruneq pillugu saqqummiussissasut. Allaffeqarfik peqquneqarpoq pilersaarusiaq 2024-mi ukiup 

sisamararterutaata siulliup qaangiutinnginnerani politikkikkut akuerisassanngorlugu saqqummiunneqassasoq. 

Partiit missingersuutinik isumaqatigiissuteqartut kissaatigaat kommunimi inuuniarnikkut ajornartorsiutinik aaqqiiniarnermi sapinngisamik 

innuttaasut akuutinneqassasut. lnnuttaasut akuutinnerisigut Kommuneqarfik Sermersuumit kissaatigineqarpoq imminut napatissinnaaneq 

anguneqassasoq, ataatsimuussusermullu iluaqutaalluni annertunerulersitsissasoq, peqatigitillugulu innuttaasunut ataasiakkaanut 

nammineq inuunerminnut tunngasunik najukkamilu ineriartortitsinissamut akisussaaffimmik tigusinissamut annerulersitsissasoq. 

Paamiut Asasara 2-mik suliaqarneq 2023-mi aallartippoq. Suliaq illoqarfimmit peqataatitsisoq namminerlu pilluarnissamik innuttaasullu 

akornanni sammisassaqartitsinermik akisussaaffiliisoq. Aqutsisut najukkameersuussapput tunngaviusumillu kulturi susassaqartitsinermilu 

suliassaqarfik pingaartinneqassaaq.  

Paamiut Asasara 2 najukkami suliniutinut assersuutaavoq pitsaasoq, kommuni tamakkerlugu pitsaaliuinermi susassaqartitsinermilu 

neqeroorutinut siuarsaanissamut akisussaaffimmik tigusisinnaanermut assersuutaalluarluni. Najukkami suliniutit tapersersorniarlugit 

najukkami aaqqissuussanut sammisassaqartitsinernullu aningaasaliissutinut 2,5 mio koruunit immikkoortinneqarput. Aningaasaliissutit 

taakkua atuarfinnut, najukkami peqatigiiffinnut innuttaasunullu aningaasaliiffigineqarnissamut qinnuteqarfigineqarsinnaanissaannut 

ammassapput. Susassaqartitsinermut neqeroorutinut tapiissutit qaffannerisa saniatigut partiit missingersuutit pillugit 

isumaqatigiissuteqartut imminut toquttarnerup pinaveersaartinnissaanut suliniutit sakkortusineqarnissaat kissaatigaat. Kommunimi sulisut, 

imminut toquttarnermik pinaveersaartitsinermi suliaqarnermi peqataasussat ilinniartinneqarnissaannut 3,5 million koruunit 

immikkoortinneqarput.  

Missingersuutit pillugit isumaqatigiissuteqartut allaffeqarfik peqquaat suliassamik aallartitsissasoq, missingersuutini 

oqimaaqatigiittoqarnissaa qulakkeerniarlugu missingersuutini oqimaaqatigiissitsinissamut aaqqiissutissatut siunnersuusiussasoq 

misslngersuusiornermi inatsimmi killiliussat naapertorlugit, ukiunut 2025-2027-mut. Aaqqiissutissatut siunnersuutini suliassani 

pingaarnerni politikkikkut pingaarnersiuinissaq eqqarsaatigineqassaaq peqatigitillugulu ukiuni 2025-2027-mi patajaatsumik 

aningaasaqarnissaq qulakkiissallugu. Siunnersuutit suliarineqassapput, taamaalillutik 2025-2028-mut missingersuusiornissamut 

ilanngunneqarniassammata.  

